
					இப்பக்கம் மெய்ப்பு பார்க்கப்படவில்லை
220 இ. புலவர் கா. கோவிந்தன்
வேந்தன் மீது போர் தொடுத்துப் போய் அழிப்பதாகும் என விதி வகுத்துள்ளார்.
"தும்பைதானே நெய்தலது புறனே, மைந்து பொருளாக வந்த வேந்தனைச் சென்று தலை அழிக்கும் சிறப்பிற்று என்ப"
ஆசிரியர் தொல்காப்பியனாரின் உள்ளுணர் வையோ தமிழர்கள் மேற்கொண்ட அறப் பெருமை யையோ உணர மாட்டாத, ஐயன் ஆரிதனார் போலும் பிற்கால இலக்கண ஆசிரியர்கள், போரில் பெறலாகும் வெற்றிப் புகழ் கருதிப் போர் தொடுத்துப் போவதேதும்பை எனப் பழித்து ஒழிக்கத் தக்கதான அழிவுப் போரையே பாராட்டற்குரியதாகக் கூறுவது தமிழர் பண்பாட்டு நெறியோடு பொருந்துவதாகாது.
"செங்களத்து மறம் கருதிப் பைந்தும் பை தலை மலிந்தன்று." -பு.வெ.மா கொளு 127
தும்பை என்ற இப்புறத்திணை, கடலும் கடல் சார்ந்த இடமும் ஆகிய நெய்தல் என்ற அகத்திணைக்குப் புறம் ஆவது ஏன் என்பதற்கான காரணம் காட்ட வந்த ஆசிரியர் இளம்பூரணர், "இருபெரு வேந்தரும் ஒரு களத்துப் பொருதலின், அதற்கு இடம் காடும் மலையும் கழனியும் ஆகாமையானும், களரும் மணலும் பரந்த வெளி நிலத்துப் பொருதல் வேண்டுதலானும், அந்நிலம் கடல் சார்ந்த வழியல்லது இன்மையானும், நெய்தற்கு ஒதிய ஏற்பாடு, போர்த் தொழிற்கு முடிவாதலானும் (தும்பை) நெய்தற்குப் புறனாயிற்று," என்றும், ஆசிரியர் நச்சினார்க்கினியர், 'நெய்தற்குரிய பெருமணல் உலகம் போலக் காடும் மலையும் கழனியுமல்லாத களரும் மணலும் பொருகளமாக

		 இப்பக்கம் கடைசியாக 9 ஆகத்து 2018, 12:20 மணிக்குத் தொகுக்கப்பட்டது.

